
					এই পাতাটির মুদ্রণ সংশোধন করা প্রয়োজন। 
গ্রন্থপরিচয় 6ووا
‘বালক” মাসিক পত্রে, পরে (১২৯৩ হইতে) ভারতী ও বালক” পত্রে ‘হেঁয়ালিনাট্য” এই সাধারণ শিরোনামে মুদ্রিত হইয়াছিল। হাস্যকৌতুক গ্রন্থে ১২৯৪ বৈশাখের পরবতী কোনো রচনা সংকলিত না হইয়া থাকিলেও, ভারতী ও বালক” পত্রের ১২৯৪ আষাঢ়ে (পৃ ১৬১-৬৪) যে ‘হেঁয়ালিনাট্য” প্রকাশিত হয়, বার্ষিক সূচীপত্রে তাহা রবীন্দ্রনাথের রচনা রূপেই নির্দেশ করা হইয়াছে। রবীন্দ্রশতবর্ষপূর্তি-বৎসরে হাস্যকৌতুক গ্রন্থের যে পরিবর্ধিত সংস্করণ প্রকাশিত হয়
(অগ্রহায়ণ ১৩৬৮), সেখানে উক্ত ‘হেঁয়ালিনাট্যটি সংযোজিত হইয়াছিল। রবীন্দ্র-রচনাবলীর বর্তমান খণ্ডে রচনাটি অন্তর্ভুক্ত হইল।
বিসর্জন
বিসর্জন রাজর্ষি উপন্যাসের প্রথমাংশ হইতে নাট্যাকারে রচিত ও ১২৯৭ (১৮৯০ খৃঃ) সালে গ্রন্থাকারে প্রথম প্রকাশিত হয়। পরে রবীন্দ্রনাথ বিভিন্ন সংস্করণে নাটকটিতে বহু পরিবর্তন করেন। অতঃপর ১৯৩৬ সালে শান্তিনিকেতনের ছাত্ৰগণ-কর্তৃক সহজে ও স্বল্পসময়ে অভিনয়ের সুবিধার জন্য তিনি নাটকটির অনেক অংশ বাদ দিয়া এবং নারীচরিত্র বর্জন করিয়া পরিবর্জনের চিহ্ন -সংবলিত কপিটি বিশ্বভারতীর তদানীন্তন অধ্যাপক কাননবিহারী মুখোপাধ্যায়কে অর্পণ করেন। সেই গ্রন্থটি অবলম্বনে ১৩৬৮ শ্রাবণে নাটকটির নারীচরিত্রবর্জিত সংক্ষিপ্ত সংস্করণ প্রকাশিত হয়। রবীন্দ্র-রচনাবলীর বর্তমান খণ্ডে এই পাঠ মুদ্রিত হইল।
মূল নাটক রবীন্দ্র-রচনাবলী দ্বিতীয় খণ্ডের (সুলভ সংস্করণ প্রথম খণ্ড) অন্তর্ভুক্ত।
গল্পসল্প ১৩৪৮ সালের বৈশাখ মাসে প্রথম প্রকাশিত হয়। এই গ্ৰন্থ প্রকাশের অনেক পরে এর অন্তর্গত গল্পগুলির তুল্য আর-একটি রচনা ইদুরের ভোজ’ আবিষ্কৃত ও গল্পসল্পের স্বতন্ত্র সংস্করণের (১৩৭২) অন্তর্ভুক্ত হয়। গল্পটি রচনার সমকালে পৌত্রী নন্দিনী দেবীর নামে বঙ্গলক্ষ্মী (আষাঢ় ১৩৪৬। পৃ. ৪৫০-৫১) পত্রে প্রকাশিত হইয়াছিল। গ্রন্থে ও রবীন্দ্র-রচনাবলীর বর্তমান খণ্ডে সংকলিত পাঠ রবীন্দ্রভবনের রবীন্দ্ৰহস্তাক্ষর-বৃত পাণ্ডুলিপি-অনুসারী।
শিক্ষা
শিক্ষা গদ্যগ্রন্থাবলীর চতুৰ্দশ ভাগ রূপে ১৩১৫ বঙ্গাব্দে প্রকাশিত হয়। রবীন্দ্র-রচনাবলীর দ্বাদশ খণ্ডে (সুলভ সংস্করণ ষষ্ঠ খণ্ড) এই গ্রন্থ অন্তর্ভুক্ত হয়, সেখানে ১৩১৫ সালের পূর্বে লিখিত শিক্ষাবিষয়ক অন্যান্য অনেকগুলি রচনা পরিশিষ্ট অংশে সংকলিত হইয়াছিল। .
১৩৪২ শ্রাবণে “শিক্ষার যে পরিবর্ধিত সংস্করণ প্রকাশিত হয় তাহতে ১৩১৬-১৩৪২ সালে রচিত বা মুদ্রিত আরো পনেরোটি প্রবন্ধ ও পত্র (মূল গ্রন্থে ও পরিশিষ্টে) সংকলিত হইয়াছিল। ১৩৫১ চৈত্রে আরো কয়েকটি প্রবন্ধ পরিবর্ধিত সংস্করণের অন্তর্ভুক্ত হয়। রচনাবলীর বর্তমান

		 এই পাতা শেষ সম্পাদিত হয়েছে ১০:৩১টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

